
                 N02/12.23/29081

	1. Հաշվի առնելով նախագծի 27-րդ հոդվածով սահմանվող արգելքը և դրանից բխող վարչական պատասխանատվության սահմանումը, որով նախատեսվում է փոփոխություն «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացում կատարելու մասին» ՀՀ օրենքի նախագծով, առաջարկում ենք սույն նախագծի շրջանակներում դիտարկել նաև գարշահոտ նյութերով աղտոտման աղբյուրների վերաբերյալ համապատասխան կարգավորումների սահմանումը, այդ թվում՝ ո՞ր լիազոր մարմնի կողմից և ի՞նչ ընթացակարգով պետք է մշակվեն վերջիններիս սահմանային թույլատրելի արտանետումների նորմատիվները, ի՞նչ գործիքակազմով և/կամ եղանակներով պետք է բացահայտվեն տվյալ ազդեցությունները, ինչպես նաև ո՞ր լիազոր մարմնի կողմից պետք է իրականացվի համապատասխան վերահսկողությունը:  
	Չի ընդունվել։
     Գարշահոտ նյութերի սահմանային թույլատրելի նորմատիվների մշակման և դրանց նկատմամբ հսկողության պահանջները սահմանված են ԳՈՍՏ 32673-2014-ով: Անհրաժեշտ է սահմանել տեղական նորմեր՝ կոնկրետ կազմակերպությունների շրջակայքի համար, որոնք գարշահոտության տեսակետից բնակչությանը անհանգստություն են պատճառում: 
        Գարշահոտ նյութերի մթնոլորտ արտանետման նորմերը բացակայում են աշխարհի շատ երկրներում, այդ թվում Ռուսաստանում և ԱՊՀ մի շարք  երկրներում, և միայն առաջավոր Եվրոպական երկրներն ունեն մշակված նման նորմեր:
Գարշահոտ նյութերի սահմանային թույլատրելի կոնցենտրացիաների մշակման, սահմանման, արտանետումների նորմավորման և վերահսկողության խնդիրների շուրջ ուսումնասիրության համար անհրաժեշտ է միջազգային փորձագիտական և ֆինանսական աջակցություն, ուստի նշված խնդիրը հնարավոր է լուծել միայն նշված պայմանների առկայության դեպքում ։
Նախագծի լրամշաված տարբերակում  խմբագրվել է խնդրո առարկա հոդվածը։

	2. Համաձայն նախագծի 6-րդ հոդվածի մթնոլորտային օդն աղտոտող նյութերի սահմանային թույլատրելի արտանետումների նորմատիվները մշակվում են մթնոլորտային օդի պահպանության բնագավառի լիազոր մարմնի կողմից: Միաժամանակ, հաշվի առնելով նախագծի 5-րդ հոդվածի 1-ին մասի 2-րդ կետով և 9-րդ հոդվածի 6-րդ մասով սահմանվող կարգավորումները՝ հասկանալի չէ, թե, ո՞ւմ կողմից և ի՞նչ ընթացակարգով են մշակվում վնասակար ֆիզիկական ներգործության սահմանային թույլատրելի մակարդակները (տվյալ կետի վերաբերյալ ամփոփաթերթում տեղ գտած պարզաբանումը տարակուսելի է և ընդունելի չէ, քանի որ, բացի տեղ գտած թերի պարզաբանմանը, խնդիրը շարունակում է մնալ խնդրահարույց):  

	Չի ընդունվել։
Մթնոլորտային օդի աղտոտվածության նորմատիվները (սահմանային թույլատրելի կոնցենտրացիաներ՝ ՍԹԿ), ինչպես նաև ֆիզիկական ներգործության սահմանային թույլատրելի մակարդակները՝  սանիտարական նորմատիվներ են, որոնք մշակվում են պետական կառավարման մարմինների պատվերներով մասնագիտացված կազմակերպությունների կողմից, կամ ուղղակի վերցվում են միջազգային նորմատիվ փաստաթղթերից, որից հետո հաստատվում են պետական կառավարման մարմինների կողմից։ Վերը նշված նորմատիների մեծ մասը մշակվել է ԽՍՀՄ համապատասխան ինստիտուտների կողմից։
Վնասակար ֆիզիկական ներգործության սահմանային թույլատրելի մակարդակները Հայաստանում դեռ մշակված չեն, ուստի հնարավոր չէ ներառել այս կարգավորումը  սույն օրենքի նախագծում։

	3. Անհրաժեշտ է խմբագրել նախագծի 5-րդ հոդվածի 1-ին մասը, քանի որ վերջինիցս բացակայում է 7-րդ կետը:

	Ընդունվել է։
Կատարվել է համապատասխան փոփոխություն։

	4. 
· Նախագծի 10-րդ հոդվածով առաջարկվում է սահմանել համապատասխան կարգավորում առ այն, որ արտանետման թույլտվությունը  ուժը կորցրած է ճանաչվում, եթե արտանետման թույտվությունով սահմանված սահմանային թույլատրելի արտանետումների նորմատիվները խախտելու պարագայում իրավաբանական կամ ձեռնարկատիրական գործունեությամբ զբաղվող ֆիզիկական անձը ենթարկվել է վարչական պատասխանատվության: Առաջարկում ենք վերոնշյալ հոդվածում ներառել նաև վնասակար ֆիզիկական ներգործությունների սահմանային թույլատրելի նորմատիվներին վերաբերելի համապատասխան կարգավորումը ևս, 
· ինչպես նաև 10-րդ հոդվածի 1-ին մասը համապատասխանեցնել «Վարչական իրավախախտումների վերաբերյալ» Հայաստանի Հանրապետության օրենսգրքի 80-րդ հոդվածին (ոչ թե «խախտման», այլ «գերազանցման»):

Վնասակար ֆիզիկական ներգործության սահմանային թույլատրելի մակարդակները Հայաստանում դեռ մշակված չեն, ուստի հնարավոր չէ ներառել այս կարգավորումը  սույն օրենքի նախագծում։





Ընդունվել է։
Կատարվել է համապատասխան փոփոխություն։

	ՀՀ պետական եկամուտների կոմիտե 
	23.08.2021թ.
N01/3-3/52246

	1. «Մթնոլորտային օդի պահպանության մասին» օրենքի (գործող խմբագրությամբ) 14-րդ հոդվածին համապատասխան՝ աղտոտման անշարժ աղբյուրներից մթնոլորտային օդն աղտոտող նյութերի սահմանային թույլատրելի արտանետումների նորմատիվները սահմանվում են լիազորված մարմնի կողմից տրամադրվող համապատասխան փաստաթղթով (այնուհետ՝ արտանետման թույլտվություն): Արտանետման թույլտվությունը տրամադրվում, կամ դրա տրամադրումը մերժվում է ՀՀ կառավարության սահմանած կարգով՝ աղտոտման անշարժ աղբյուրներ ունեցող կազմակերպությունների կողմից դիմելու օրվանից 30 օրվա ընթացքում: 
ՀՀ կառավարության 22.04.1999թ. N259-Ն որոշմամբ հաստատված՝ մթնոլորտային օդի վրա վնասակար ներգործությունների պետական հաշվառման կարգի՝
- 2-րդ կետին համապատասխան՝ մթնոլորտային օդի վրա վնասակար ներգործությունների պետական հաշվառումը պետք է ապահովի մթնոլորտային օդի որակի կառավարման համար անհրաժեշտ տվյալների բազայի ստեղծում և վարում, որն անհրաժեշտ է, մասնավորապես` մթնոլորտային օդն աղտոտող նյութերի սահմանային թույլատրելի արտանետումների և վնասակար ֆիզիկական ներգործությունների սահմանային թույլատրելի մակարդակների նորմատիվների մշակման, մթնոլորտ վնասակար նյութերի արտանետումների և դրա վրա վնասակար ֆիզիկական ներգործությունների համար վճարի հաշվարկի և այլ կարիքների համար,
- 3-րդ կետին համապատասխան՝ մթնոլորտային օդի վրա վնասակար ներգործություն ունեցող` պետական հաշվառման ենթակա օբյեկտներ ունեցող կազմակերպությունների ցանկը հաստատում է ՀՀ շրջակա միջավայրի նախարարությունը` համաձայնեցնելով ՀՀ առողջապահության նախարարության հետ:
Ցանկում ընդգրկվում են այն կազմակերպությունները, որոնք ունեն մթնոլորտային արտանետումների անշարժ աղբյուրներ, և նրանց նախագծային առավելագույն արտանետումները բավարարում նույն կետով սահմանված պայմանը (оդի պահանջվող օգտագործումը` տարեկան կտրվածքով գերազանցում է 200 մլն խոր. մ):
Գործող օրենսդրական կարգավորումներին համապատասխան՝ արտանետման անշարժ աղբյուրներից մթնոլորտային օդ վնասակար նյութերի արտանետման համար բնապահպանական հարկի հաշվարկման և վճարման պարտավորություններ առաջանում են ՀՀ կառավարության 22.04.1999թ. N259-Ն որոշմամբ հաստատված կարգին համապատասխան մթնոլորտային արտանետումների անշարժ աղբյուրներ ունեցող անձանց համար։ Ընդ որում, բնապահպանական հարկի հաշվարկման և դրույքաչափերի կիրառության համար՝ արտանետման անշարժ աղբյուրներից մթնոլորտային օդ վնասակար նյութերի արտանետման համար բնապահպանական հարկով հարկման բազայի չափաքանակ է համարվում «Մթնոլորտային օդի պահպանության մասին» օրենքով սահմանված կարգով անշարժ աղբյուրներից մթնոլորտային օդն աղտոտող նյութերի արտանետումների թույլտվություններով սահմանված (տրամադրված) սահմանային թույլատրելի արտանետումների ծավալները, իսկ բնապահպանական հարկ վճարողի ներկայացրած բնապահպանական միջոցառումների ծրագրի հիման վրա բնապահպանական մարմնի սահմանած՝ արտանետման անշարժ աղբյուրներից մթնոլորտային օդ վնասակար նյութերի արտանետումների համար՝ ժամանակավոր (մինչև հինգ տարի ժամկետով) չափաքանակներով սահմանված (տրամադրված) սահմանային թույլատրելի արտանետումների ծավալները (ՀՀ հարկային օրենսգրքի 166-րդ հոդվածի 1-ին մասի 1-ին և 2-րդ կետեր): Միաժամանակ, բնապահպանական հարկի հաշվարկման և դրույքաչափերի կիրառության համար հարկման բազայի չափաքանակները համարվում են զրոյական՝ արտանետման անշարժ աղբյուրներից մթնոլորտային օդն աղտոտող նյութերի արտանետումների թույլտվություն չունենալու կամ թույլտվություններում թույլատրելի արտանետումների ծավալները նշված չլինելու դեպքում (ՀՀ հարկային օրենսգրքի 166-րդ հոդվածի 2-րդ մասի 1-ին կետ):
2. Նախագծով՝ օրենքը շարադրվում է նոր խմբագրությամբ (նախագիծը նախորդ անգամ չի շրջանառվել), այսպես՝
- օրենքի 4-րդ հոդվածով սահմանվում են օրենքում օգտագործվող հիմնական հասկացությունները, որի 1-ին մասի 19-րդ կետին համապատասխան՝ արտանետման թույլտվությունը աղտոտող անշարժ աղբյուրի համար սահմանային թույլատրելի արտանետումների նորմատիվների նախագծի հիման վրա սահմանված որոշակի քանակի արտանետման իրավունքի տրամադրումն է,
- օրենքի 9-րդ հոդվածի 2-րդ մասով սահմանվում է, որ աղտոտող նյութերի սահմանային թույլատրելի արտանետումների նորմատիվների չափաքանակները սահմանվում են. 
1) պետական հաշվառման ենթակա իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար: Պետական հաշվառման ենթակա են այն իրավաբանական անձինք և ձեռնարկատիրական գործունեությամբ զբաղվող ֆիզիկական անձինք, որոնց գործունեության արդյունքում առաջացող աղտոտող նյութերի արտանետումների առավելագույն նախագծային ցուցանիշների հիման վրա հաշվարկված «օդի պահանջվող օգտագործումը» (այսուհետ՝ ՕՊՕ) տարեկան կտրվածքով գերազանցում է երկու հարյուր միլիոն խորանարդ մետր չափանիշը,
2) այն իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար, որոնց ՕՊՕ-ն տարեկան կտրվածքով կազմում է երկու հարյուր միլիոնից մինչև երկու միլիարդ խորանարդ մետր, սահմանային թույլատրելի արտանետումների նորմատիվների չափաքանակներ են հանդիսանում դրանց գործունեության արդյունքում առաջացած փաստացի արտանետումները՝ արտանետման չափաքանակներ,
3) այն իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար, որոնց ՕՊՕ-ն մեկ տարում գերազանցում է երկու միլիարդ խորանարդ մետր չափանիշը կամ վայրկյանում գերազանցում է երկու հազար խորանարդ մետր չափանիշը՝ սահմանային թույլատրելի արտանետումների նորմատիվները որոշվում են սահմանային թույլատրելի արտանետումների նորմատիվների նախագծերի հիման վրա: Այդպիսի իրավաբանական անձանց և ձեռնարկատիրական գործունեությամբ զբաղվող ֆիզիկական անձանց Կառավարության սահմանած կարգով լիազոր մարմնի կողմից տրվում է արտանետման թույլտվություններ: Արտանետման թույլտվություններով սահմանվում են սահմանային թույլատրելի արտանետումների նորմատիվները և դրանց ապահովելու պայմանները, 
4) աղտոտման բարձր պոտենցիալ ունեցող աղբյուր կամ աղբյուրների խումբ ունեցող իրավաբանական անձանց և ձեռնարկատիրական գործունեությամբ զբաղվող ֆիզիկական անձանց համար, որոնց արտանետման թույլտվությունները սահմանվում են տեխնիկական նորմատիվներին համահունչ և դրանց հասնելուն ուղղված հստակ միջոցառումների ծրագրով ու ժամանակացույցով։ Այդպիսի իրավաբանական  անձանց և ձեռնարկատիրական գործունեությամբ զբաղվող ֆիզիկական անձանց Կառավարության սահմանած կարգով լիազոր մարմնի կողմից տրվում է արտանետման թույլտվություններ:
Այսպիսով, նախատեսվող կարգավորումներով ստացվում է, որ եթե իրավաբանական անձանց և ձեռնարկատիրական գործունեությամբ զբաղվող ֆիզիկական անձանց ՕՊՕ-ն տարեկան կտրվածքով կազմում է երկու հարյուր միլիոնից մինչև երկու միլիարդ խորանարդ մետր, ապա վերջիններիս արտանետման թույլտվություն չի տրամադրվում և վերջիններիս համար սահմանային թույլատրելի արտանետումների նորմատիվների չափաքանակներ են հանդիսանում դրանց գործունեության արդյունքում առաջացած փաստացի արտանետումները։ 
Վերոնշյալի արդյունքում ստացվում է, որ նշված դեպքում բնապահպանական հարկի հաշվարկման և դրույքաչափերի կիրառության նպատակով հարկման բազայի չափաքանակները կհամարվեն զրոյական և բնապահպանական հարկը կհաշվարկվի օրենսգրքի 167-րդ հոդվածի 4-րդ մասին համապատասխան՝ նույն հոդվածի 1-ին մասով սահմանված դրույքաչափերի տասնապատիկի կամ քսանհինգապատիկի չափով։ Բացի այդ, կարգավորման ենթակա հարց է նաև չափաքանակներից ավել (եթե չափաքանակներ են հանդիսանում գործունեության արդյունքում առաջացած փաստացի արտանետումները, որոնք պետք է արտացոլվեն բնապահպանական հարկի և բնօգտագործման վճարների միասնական հարկային հաշվարկներում) բնապահպանական հարկի բազմապատիկ դրույքաչափերի կիրառման հարցը։
Հաշվի առնելով վերոնշյալը, անհրաժեշտ ենք համարում ՀՀ ֆինանսների նախարարության հետ համատեղ քննարկել ՀՀ հարկային օրենսգրքում համապատասխան կարգավորումներ նախատեսելու հարցը։ Պետական եկամուտների կոմիտեն պատրաստակամ է մասնակցելու քննարկումներին։  

	Ընդունվել է։
Առաջարկությունը ներկայացվել է ֆինանսների նախարարություն՝ քննարկման։


	Ֆինանսների նախարարություն
	04.11.2021թ.
N01/2-3/16185


	1. Նախագծի 4-րդ հոդվածի 1-ին մասի 12-րդ կետի համաձայն՝ արտանետման շարժական աղբյուր է համարվում տարածական տեղադիրքը փոփոխող՝ շարժման մեջ գտնվելու ընթացքում արտանետում կատարող աղբյուրը:
Այս կապակցությամբ, հետագա տարընկալումներից խուսափելու համար առաջարկում ենք քննարկել «շարժման մեջ գտնվելու ընթացքում» բառերից հետո «և կամ կանգնած ժամանակ» բառերը լրացնելու նպատակահարմարության հարցը, քանի որ, օրինակ, ավտոմեքենաներն արտանետում կարող են կատարել նաև կանգնած վիճակում:

	Ընդունվել է։
Կատարվել է համապատասխամ փոփոխություն։


	Բնապահպանության և ընդերքի տեսչական մարմին
	01.02.2022թ.
N01/007/2/389

	1. «Մթնոլորտային օդի պահպանության մասին» Հայաստանի Հանրապետության օրենքում փոփոխություն կատարելու մասին» օրենքի (այսուհետև՝ Օրենք)  նախագծի վերաբերյալ առաջարկում եմ․
1) Օրենքի 4-րդ հոդվածում ավելացնել Արտանետման թույլտվության օտարում հասկացողությունը, որը կնշանակի նույն տարածքում նույն գործունեությունը իրականացնելու դեպքում մեկ տնտեսվարողի կողմից մյուսին Արտանետման թույլտվության փոխանցում։
2) Հոդված 9-ի 2-րդ մասի 3-րդ կետում՝ «Արտանետման թույլտվություններով սահմանվում են սահմանային թույլատրելի արտանետումների նորմատիվները և դրանց ապահովելու պայմանները» բառերը փոխարինել  «սահմանային թույլատրելի արտանետումների նորմատիվների հիման վրա տրվում է Արտանետման թույլտվություններ » բառերով։
3) Հոդված 9-ի 3-րդ մասում «գործունեությունները կասեցվում են» բառերին  ավելացնել «կամ գործողություն» բառերը։











4) Հոդված 10-ի 1-ին  մասը ձևակերպել . «Արտանետման թույլտվությունն ուժը կորցրած է ճանաչվում, եթե հինգ տարվա ընթացքում չի իրականացնում գործունեություն։»։
5) Հոդված 11-ի 2-րդ մասի 3-րդ կետը ձևակերպել՝ «Սորուն նյութերը, ավազը, ցեմենտը, գաջը, խիճը, հողային և այլ լեռնային զանգվածները,  ինչպես նաև շինարարական աղբը տեղափոխել փոշու համար անթափանց ծածկոցներով ծածկված  մեքենաներով՝ բացառելով արտանետումները։»։




6) Հոդված 11-ի 2-րդ մասի 6-րդ կետը ձևակերպել «Սորուն նյութերը, ավազը, գաջը, ցեմենտը, խիճը պահեստավորել փակ տարածքներում կամ ծածկել անթափանց թաղանթներով։»։






7) Հոդված 21-ի 1-ին մասի 1-ին կետում «ինչպես նաև սահմանային թույլատրելի արտանետումների նորմատիվների նախագծերի մշակումը» ավելացնել՝  «և Արտանետման թույլտվության ստանալը»։
8) Հոդված 22-ը  ձևակերպել «Մթնոլորտային օդի պահպանությանը ներկայացվող պահանջները խախտելու հետևանքով մթնոլորտի վրա տնտեսական գործունեության հետևանքով առաջացած ազդեցության գնահատման դեպքում պատասխանատվությունը»
«Մթնոլորտային օդի պահպանության կանոնները խախտելու հետևանքով մթնոլորտի վրա տնտեսական գործունեության հետևանքով առաջացած ազդեցության գնահատումը չի բացառում իրավախախտում թույլ տված անձին վարչական կամ այլ պատասխանատվության ենթարկելու հնարավորությունը:»։
9) Առաջարկում եմ օրենքում նախատեսել դրույթ՝ իրավաբանական  անձանց և ձեռնարկատիրական գործունեությամբ զբաղվող ֆիզիկական անձանց Արտանետումների թույլտվությունը օտարելու վերաբերյալ։

	



Չի ընդունվել։
Արտանետման թույլտվությունը տրամադրվում է տվյալ կազմակերպությանն իր գործունեության արդյունքում արտանետումներ կատարելու համար, ոչ թե տնտեսվարողին։
Չի ընդունվել։
Առաջարկը արդեն իսկ ներառված է հոդված 9-ի 2-րդ մասի 3-րդ կետի բովանդակության մեջ։ 



Չի ընդունվել։
Հիմք՝ «Բնապահպանական վերահսկողության մասին» օրենքի 4-րդ հոդված (գործունեության կասեցում ՝ գործընթաց, որի միջոցով սույն օրենքով սահմանված դեպքերում անհապաղ ժամանակավորապես դադարեցվում է ստուգվող սուբյեկտի գործունեությունը՝ մարդու իրավունքների և առողջության, պետության շահերի, ինչպես նաև շրջակա միջավայրի պահպանման նպատակով:)

Չի ընդունվել։
Առաջարկությունը հիմնավորված չէ։


Ընդունվել է մասնակի։
Խմբագրվել է հետևյալ բովանդակությամբ. «ավազը, ցեմենտը, գաջը, խիճը, այլ սորուն նյութերը, հողային և այլ լեռնային զանգվածները, ինչպես նաև շինարարական աղբը տեղափոխել փոշու համար անթափանց ծածկոցներով ծածկված  մեքենաներով,»։


Ընդունվել է մասնակի։
Խմբագրվել է հետևյալ բովանդակությամբ. «ավազը, գաջը, ցեմենտը, խիճը, այլ սորուն նյութերը, հողային և այլ լեռնային զանգվածները, ինչպես նաև շինարարական աղբը պահեստավորել փակ տարածքներում կամ ծածկել անթափանց թաղանթներով,»։

Չի ընդունվել։
Առաջարկն ընդգրկված է Հոդված 21-ի 1-ին մասի 3-րդ կետում։

Չի ընդունվել։
Առաջարկության բովանդակությունն անհասկանալի է։








Չի ընդունվել։
Արտանետման թույլտվությունը տրամադրվում է տվյալ կազմակերպությանն՝ իր գործունեության արդյունքում արտանետումներ կատարելու համար, ոչ թե տնտեսվարողին։




